
КИРИШ

Диссертация мавзусининг долзарблиги ва зарурати. Жаҳонда озиқ-
овқат, хусусан қишлоқ хўжалик маҳсулотларига бўлган талабни қондириш
бугунги куннинг долзарб муаммоларидан бири бўлиб қолмоқда. Қишлоқ
хўжалигида ишлаб чиқаришни ривожлантириш, ҳосилдорликни ошириш ва
мавжуд имкониятлардан тўлиқ фойдаланишда тармоқнинг замонавий
техника воситалари билан таъминланганлик даражаси муҳим роль ўйнайди.
Маълумотларга кўра, “жаҳон қишлоқ хўжалиги техникаси бозорининг ҳажми
2027 йилга келиб тахминан 310,61 млрд. АҚШ долларига етиши, унинг 2020
йилдан 2027 йилга қадар муддатдаги ўртача йиллик ўсиш суръати эса
9,4 %ни ташкил этиши кутилмоқда”1. Ривожланган мамлакатлар қишлоқ
хўжалигида машина-трактор паркларидан самарали фойдаланиш натижасида
меҳнат унумдорлиги сезиларли даражада ошиб, бу ўз навбатида ишлаб
чиқариш ҳажмининг ўсиши ҳамда маҳсулот бирлиги таннархининг
пасайишига ўз таъсирини кўрсатмоқда.

Ҳозирда жаҳонда қишлоқ хўжалиги ишлаб чиқаришида замонавий
техника ва технологиялар салмоғини ошириш орқали маҳсулот ишлаб
чиқариш ҳажмини ошириш, тармоқнинг асосий жараёнларига рақамли
технологияларни жорий этиш, машина-трактор паркларининг талабга
мувофиқ таркибий тузилмасини шакллантиришга алоҳида эътибор
қаратилмоқда. Қишлоқ хўжалик ишлаб чиқаришида техникаларидан
самарали фойдапанишни моделлаштириш ҳамда иқтисодий-статистик
баҳолаш усулларини такомиллаштириш, иқтисодий-статистик моделларини
ишлаб чиқиш ва улар асосида ишлаб чиқариш истиқболдаги ҳажмини
прогнозлаш бу борадаги илмий-тадқиқотнинг муҳим йўналишларидан
ҳисобланади.

Ўзбекистонда қишлоқ хўжалигида амалга оширилаётган туб
ислоҳотлар натижасида тармоқнинг ишлаб чиқариш салоҳияти кенгайиб

